Татарстан Республикасы 
Яңа Чишмә районы муниципаль районы Советы
КАРАРЫ
     “18” нче  март 2015 нчы ел                                                 № 42-248

“Татарстан Республикасы Яңа Чишмә муниципаль районы 
Башкарма комитеты турындагы нигезләмәне”
яңа редакциядә кабул итү турында

2003 нче елның 6 нчы октябрендәге “Россия Федерациясендә җирле үзидарәне оештыруның гомуми принциплары турында” 131-ФК нче номерлы Федераль Канунына, 2014 нче елның 29 нчы ноябрендәге  110-ТРК нчы номерлы Татарстан Республикасы Канунына, 2004 нче елның 28 нче июлендәге “Татарстан Республикасында җирле үзидарә турында” 45-ТРК нче номерлы Татарстан Республикасы Канунына, 2015 нче елның 18  нче мартындагы  42-247 нче номерлы “Яңа Чишмә муниципаль районы” муниципаль берәмлеге Уставына нигезләнеп, Татарстан Республикасы Яңа Чишмә муниципаль районы Советы
КАРАР ЧЫГАРДЫ:
	1. “Татарстан Республикасы Яңа Чишмә муниципаль районы Башкарма комитеты турында нигезләмә”не яңа редакциядә кабул итәргә.
	2. Яңа Чишмә муниципаль районы Советының 2006 нче елның 18 нче февралендәге 6-44  нче номерлы карары белән расланган “Татарстан Республикасы Яңа Чишмә муниципаль районы Башкарма комитеты турында нигезләмә” не гамәлдән чыгарырга.
	3. Әлеге карар мәгълүмати стендларда халыкка җиткерелергә һәм Яңа Чишмә муниципаль районының рәсми сайтында урнаштырылырга тиеш.
	4. Әлеге карарның үтәлешен тикшереп торуны Татарстан Республикасы Яңа Чишмә муниципаль районы Советының законлылык, хокук тәртибе һәм җирлекләрнең вәкиллекле органнары белән хезмәттәшлек буенча даими депутат комиссиясенә йөкләргә.

Яңа Чишмә муниципаль                                                        Козлов В.М.
районы башлыгы
Яңа Чишмә муниципаль район
Советының 2015 нче елның
18 нче мартында кабул ителгән
карары белән расланган



Татарстан Республикасы Яңа Чишмә муниципаль 
районы Башкарма комитеты турында 
нигезләмә

1. Гомуми нигезләмәләр
	1.1 Район Башкарма комитеты  районның җирле үзидарә башкарма-боеру органы булып тора.
	1.2 Район Башкарма комитетының рәсми исеме – “Татарстан Республикасы Яңа Чишмә муниципаль районы Башкарма комитеты”, кыскартылган  исеме – “район Башкарма комитеты”.
	1.3 Район Башкарма комитеты  район Советының, район Башлыгының, район халкының контролендә һәм аларга хисап тота.
	1.4  Районның Башкарма комитеты район гербы сурәтләнгән бланкларга, шулай ук Башкарма комитетка гражданлык хәле актларын дәүләт теркәвенә алу вәкаләтләрен гамәлгә ашыру өчен Россия Федерациясе гербы сурәтләнгән түгәрәк мөһергә ия.
	1.5 Район Башкарма комитеты эшчәнлеген тәэмин итү чыгымнары район бюджетында Россия Федерациясе бюджеты чыгымнары классификациясе нигезендә аерым  юл белән карала.
	1.6 Башкарма комитет юридик зат булып тора. Башкарма комитет милек һәм мөлкәти булмаган хокукларны булдырырга һәм бурычларны гамәлгә ашырырга, судта гариза бирүче яки җаваплы булып чыгыш ясарга хокуклы, мөстәкыйль баланска ия.
	1.7 Башкарма комитетның  урнашу урыны: 423190 Россия Федерациясе, Татарстан Республикасы, Яңа Чишмә районы, Яңа Чишмә авылы, Совет урамы, 80 нче йорт.

2. Башкарма комитетының структурасы
	2.1 Башкарма комитет структурасы Башкарма комитет Җитәкчесе күрсәтмәсе  буенча район Советы тарафыннан раслана.
	2.2 Район Башкарма комитеты структурасына Башкарма комитет Җитәкчесе, аның урынбасарлары, тармак (функциональ) һәм (яки) Башкарма комитетның территориаль органнары керә.

3. Башкарма комитетның төп бурычлары һәм функцияләре

	3.1 Башкарма комитет Татарстан Республикасы муниципаль районы территориясендә җирле әһәмияттәге мәсьәләләрне хәл итү, муниципаль район җирле үзидарә органнарына федераль кануннар һәм Татарстан Республикасы кануннары белән тапшырылган аерым дәүләт вәкаләтләрен, шулай ук муниципаль район составына керүче җирлекләрнең җирле үзидарә органнары тарафыннан килешүләр нигезендә тапшырылган вәкаләтләрне гамәлгә ашыруны оештыра.
	3.2.Башкарма комитет компетенциясенә җирле әһәмияттәге түбәндәге мәсьәләләр керә:
	- муниципаль район халкы яки муниципаль районның вәкиллекле органы тарафыннан билгеләнгән тәртиптә кабул ителгән карарлар, Башкарма комитет җитәкчесе карарлары һәм боерыклары үтәлешен оештыру;
	- муниципаль район бюджет проектын раслау өчен муниципаль районның вәкиллекле органын тәкъдим итүне формалаштыру (муниципаль районның вәкиллекле органы  һәм депутатлар эшчәнлегенә бәйле чыгымнардан тыш);
	- федераль кануннар, Татарстан Республикасы кануннары, муниципаль район Уставы һәм муниципаль районда бюджет процессы турындагы Нигезләмә нигезендә муниципаль район бюджетының үтәлеше;
	- муниципаль районның вәкиллекле органы тарафыннан расланган тиешле Нигезләмә нигезендә муниципаль район милкендә булган мөлкәт белән файдалану һәм эш итү;
	- муниципаль район чикләрендә җирлекләрнең электр һәм газ белән тәэмин ителешен оештыру;
	- торак пунктлардан читтә торак пунктлар, күперләр һәм башка транспорт инженерлык корылмалары арасында гомуми файдаланудагы автомобиль юлларын, федераль һәм региональ әһәмияттәге гомуми файдаланудагы автомобиль юлларыннан, күперләрдән һәм башка транспорт инженерлык корылмаларыннан тыш, төзү һәм карап тоту;
	- халыкка транспорт хезмәте күрсәтү өчен шартлар тудыру һәм муниципаль район чикләрендә җирлекләр арасында халыкка транспорт хезмәте күрсәтүне оештыру;
	- муниципаль район территориясендә гадәттән тыш хәлләрне кисәтүдә һәм бетерүдә катнашу; 
	- муниципаль район территориясендә җәмәгать тәртибен саклауны оештыру; 
	- җирлекара характердагы әйләнә-тирә мохитне саклау чараларын оештыру;
	- муниципаль район территориясендә җитештерү һәм социаль билгеләнештәге объектларга, дәүләт хакимиятенең федераль органнары экологик контролен гамәлгә ашыра торган объектлардан тыш, экологик контрольне оештыру һәм гамәлгә ашыру;
	- муниципаль мәгариф оешмаларында төп гомуми белем бирү программалары буенча һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта гомуми белем бирүне оештыру (федераль дәүләт белем бирү стандартлары нигезендә төп гомуми белем программаларын гамәлгә ашыруны финанс ягыннан тәэмин итү вәкаләтләреннән тыш), муниципаль мәгариф оешмаларында балаларга өстәмә белем бирүне оештыру (финанс белән тәэмин итү Татарстан Республикасы дәүләт хакимияте органнары тарафыннан гамәлгә ашырыла торган балаларга өстәмә белем бирүдән тыш), муниципаль мәгариф оешмаларында балаларны карап тоту һәм тәрбияләү өчен шартлар тудыру, шулай ук каникул вакытында балаларның ялын оештыру;
	- муниципаль район территориясендә ашыгыч медицина ярдәме (санитар-авиациядән тыш), амбулатор-поликлиника һәм хастаханә учреждениеләрендә беренчел медик-санитар ярдәм, йөклелек чорында һәм бала тапканнан соң хатын-кызларга медицина ярдәме күрсәтүне оештыру;
	- опека һәм попечительлек; 
	- муниципаль район территориясендә көнкүреш һәм сәнәгать калдыкларын утильләштерүне һәм эшкәртүне оештыру;
	- муниципаль районның территориаль планлаштыру схемаларын, җирдән файдалану һәм авылара территорияләрне төзү кагыйдәләрен раслау, муниципаль районның территориаль планлаштыру схемасы нигезендә әзерләнгән территорияне планлаштыру документларын раслау, муниципаль район территориясендә тормышка ашырыла торган шәһәр төзелеше эшчәнлеген тәэмин итүнең мәгълүмат системасын алып бару, муниципаль ихтыяҗлар өчен муниципаль район чикләрендә җир кишәрлекләрен резервлау һәм тартып алу, шул исәптән сатып алу юлы белән, муниципаль район чикләрендә шәһәр төзелешен проектлаштыру буенча җирле нормативларны раслау, шәһәр төзелешен авылара территорияләр җирләрен файдалануны контрольдә тоту;
	- җирлек һәм архив фондларын саклауны да кертеп, муниципаль архивны формалаштыру һәм карап тоту; 
	- муниципаль район территориясендә җирлекара җирләү урыннарын тоту, ритуаль хезмәтләр оештыру;
	- муниципаль район составына керүче җирлекләрне элемтә, җәмәгать туклануы, сәүдә һәм көнкүреш хезмәте күрсәтү белән тәэмин итү өчен шартлар тудыру; 
	- җирлекләргә китапханә хезмәте күрсәтүне оештыру (китапханә коллектор хезмәте белән тәэмин итү);
	- гражданнар оборонасы, халыкны һәм муниципаль район территориясен табигый һәм техноген характердагы гадәттән тыш хәлләрдән саклау чараларын оештыру һәм тормышка ашыру;
	- муниципаль район территориясендә дәвалау-сәламәтләндерү урыннарын һәм җирле әһәмияттәге курортларны булдыру, үстерү һәм саклауны тәэмин итү буенча чараларны оештыру һәм гамәлгә ашыру;
	 - авыллар арасында урнашкан муниципаль предприятиеләр һәм учреждениеләрне мобилизацияләү буенча чараларны оештыру һәм тормышка ашыру; 
	- су объектларында кешеләрнең иминлеген тәэмин итү, аларның тормышын һәм сәламәтлеген саклау буенча чараларны тормышка ашыру; 
	- шәһәр округы халкын ял итүне оештыру һәм мәдәният оешмалары хезмәте белән тәэмин итү өчен шартлар тудыру;
	- җирле (муниципаль) әһәмияттәге мәдәни мирас объектларын (тарихи һәм мәдәни ядъкәрләрне) саклау һәм саклау чараларын гамәлгә ашыру; 
	- гамәлдәге кануннар белән Башкарма комитет компетенциясенә караган җирле әһәмияттәге башка мәсьәләләр.

4. Башкарма комитет вәкаләтләре

	4. 1 Район Башкарма комитеты:
	1)    планлаштыру, бюджет, финанслар һәм исәпкә алу өлкәсендә:
	- район бюджеты проектын (бюджет проектын һәм уртача вакытка исәпләнгән финанс планын) төзүне тәэмин итә;
	- район Советы раславына кирәкле документлар һәм материаллар белән район бюджеты проектын (бюджет проектын һәм уртача срокка исәпләнгән финанс планын) кертә;
	- Россия Федерациясе Бюджет кодексы нигезендә бюджетара трансфертларны бүлү методикасын һәм (яки) бирү тәртипләрен эшли һәм раслый;
	- район бюджетының үтәлешен һәм бюджет хисаплылыгын төзүне тәэмин итә, район бюджетының үтәлеше турындагы отчетны район Советына раслау өчен тәкъдим итә;
	- муниципаль бурыч белән идарә итүне тәэмин итә; 
	- районның комплекслы социаль-икътисади үсеше планнары һәм программалары проектларын эшләүне тәэмин итә; 
	- район бюджетының үтәлешен, районның комплекслы социаль-икътисади үсеш планнарын һәм программаларын үтәүне оештыра;
	- районның комплекслы социаль-икътисади үсеше планнарының һәм программаларының үтәлеше турында хисап әзерләүне тәэмин итә; 
	- районның икътисад һәм социаль өлкә торышын характерлаучы статистик күрсәткечләр җыюны һәм әлеге мәгълүматларны закон белән билгеләнгән тәртиптә дәүләт органнарына тапшыруны оештыра; 
	- район бюджеты хисабына җирлекләрнең бюджет тәэмин ителеше дәрәҗәләрен тигезләүне тәэмин итә; 
	- муниципаль кыйммәтле кәгазьләр чыгару, кредитлар алу, муниципаль гарантияләр бирү юлы белән район Советы карарлары нигезендә муниципаль бурыч алуны гамәлгә ашыра һәм муниципаль милеккә нигез сала;
	2) муниципаль милек белән идарә итү, район территориясендә предприятиеләр, учреждениеләр һәм оешмалар белән үзара мөнәсәбәтләр өлкәсендә:
	- районның муниципаль милкендә булган милек белән идарә итә, муниципаль милек объектларын булдыру, сатып алу, файдалану, эш белән тәэмин итү һәм арендалау буенча мәсьәләләрне хәл итә;
	- район Советы карары белән билгеләнгән очракларда район Советының килештерүенә (раславына) муниципаль милекне алу, шул исәптән аны хосусыйлаштыру турында тәкъдимнәр әзерли һәм кертә;
	- муниципаль предприятиеләр һәм учреждениеләр булдыра, аларның эшчәнлек максатларын, шартларын һәм тәртибен билгели, аларның уставларын раслый, муниципаль казна учреждениеләрен финанслауны тәэмин итә, муниципаль учреждениеләр һәм предприятиеләрне үзгәртеп кору һәм бетерү мәсьәләләрен хәл итә, аларның җитәкчеләрен контракт нигезендә билгели һәм эштән азат итә;
	- муниципаль милектә булмаган предприятиеләр, оешмалар белән районның икътисадый һәм социаль үсешендә хезмәттәшлек турында килешүләр төзи; район территориясендә халыкка хезмәт күрсәтү өлкәсендә төрле милек формасындагы предприятиеләр төзүгә ярдәм итә;
	- федераль кануннар белән билгеләнгән тәртиптә һәм шартларда оешмалар тарафыннан хезмәт күрсәтүнең сыйфатын бәйсез бәяләүне оештыру өчен шартлар тудыра;
	- муниципаль заказ формалаштыра һәм урнаштыра, район ихтыяҗлары өчен каралган матди һәм финанс чараларын файдаланып, заказ бирүче булып тора;
	- бюджет һәм автоном муниципаль учреждениеләр тарафыннан муниципаль йөкләмә үтәлешен финанслар белән тәэмин итүне гамәлгә ашыра; 
	- муниципаль предприятиеләр һәм учреждениеләр хезмәткәрләренең хезмәт хакы күләмен һәм шартларын билгели;
	- Россия Федерациясе, Татарстан Республикасы кануннары нигезендә муниципаль учреждениеләр һәм предприятиеләр тарафыннан район Советы билгеләгән тәртиптә күрсәтелә торган хезмәтләргә тарифларны билгели һәм җайга сала;
	- муниципаль ихтыяҗларны тәэмин итү өчен товарлар, эшләр, хезмәт күрсәтүләрне сатып алуны гамәлгә ашыра, район ихтыяҗлары өчен каралган матди һәм финанс чараларыннан файдаланып, заказ бирүче булып тора;
	- коммуналь инфраструктура системасына тоташтыру тарифларын, коммуналь комплекс оешмаларының товарларына һәм хезмәтләренә тоташтыруны, тарифларга өстәмәләрне, кулланучылар өчен бәяләргә (тарифларга) өстәмә түләүләрне җайга сала;
	- районның хезмәт күрсәтүче административ участогында полиция участок вәкиле вазыйфасын биләгән хезмәткәргә эш өчен бина тәкъдим итә;
	- 2017 елның 1 гыйнварына кадәр полициянең участок вәкаләтле вәкиле вазыйфасын биләүче хезмәткәргә һәм аның гаилә әгъзаларына хезмәткәр тарафыннан күрсәтелгән вазыйфалар буенча бурычларны үтәү чорына торак бина тәкъдим итә;
	3) территориаль планлаштыру, җирдән һәм башка табигый ресурслардан файдалану, әйләнә-тирәлекне саклау өлкәсендә:
	- районның территориаль планлаштыру документлары проектларын, башка шәһәр төзелеше документларын әзерли һәм район Советына раслауга кертә һәм аларның тормышка ашырылуын тәэмин итә;	
	- район территориясендә гамәлгә ашырыла торган шәһәр төзелеше эшчәнлеген тәэмин итү буенча мәгълүмат системаларын алып баруны гамәлгә ашыра; 
	- районның муниципаль милкендә булган җирләрдән рациональ файдалану һәм аларны саклауны планлаштыру һәм оештыруны гамәлгә ашыра; 
	- кануннар белән билгеләнгән тәртиптә, шул исәптән сатып алу юлы белән,  район территориясендә җир кишәрлекләре бирә һәм кире ала;
	- халыкка экологик хәл турында хәбәр итә, тиешле органнарга предприятиеләр, учреждениеләр, оешмаларның әйләнә-тирәлеккә куркыныч тудыручы, табигатьтән файдалану турындагы кануннарны бозу гамәлләре турында хәбәр итә;
	- җирлекара характердагы әйләнә-тирә мохитне саклау чараларын оештыра;
	 - көнкүреш һәм сәнәгать калдыкларын утильләштерүне һәм эшкәртүне оештыра;
	- район территориясендә дәвалау-савыктыру урыннарын һәм курортларын булдыра, үстерүне һәм саклауны тәэмин итә, җирле әһәмияттәге махсус сакланыла торган табигать территорияләрен куллану һәм саклау өлкәсендә муниципаль контрольне гамәлгә ашыра;
	- Россия Федерациясенең су кануннары белән билгеләнгән кысаларда су объектлары милекчесе вәкаләтләрен гамәлгә ашыра, шәхси һәм көнкүреш ихтыяҗлары өчен, гражданнарның гомуми файдаланудагы су объектларына һәм аларның яр буе полосаларына ирекле үтеп керүен тәэмин итүне дә кертеп, гомуми файдаланудагы су объектларын куллану кагыйдәләрен билгели;
	- муниципаль урман контролен гамәлгә ашыра;
	- муниципаль район ихтыяҗлары өчен ясалма җир кишәрлекләре булдыру өчен кирәкле эшләр башкаруны тәэмин итә, федераль канун нигезендә ясалма җир кишәрлеге төзү турында килешү төзү хокукына ачык аукцион үткәрә;
	4) төзелеш, транспорт һәм элемтә өлкәсендә:
	- район территориясендә торак төзелеше өчен шартлар булдыруны тәэмин итә;
	- район чикләрендә торак пунктлар чикләреннән тыш җирле әһәмияттәге автомобиль юлларына карата юл эшчәнлеген гамәлгә ашыруны тәэмин итә, район чикләрендә торак пунктлар чикләреннән тыш җирле әһәмияттәге автомобиль юлларының сакланышын муниципаль контрольдә тота, аларда юл хәрәкәте иминлеген тәэмин итә, шулай ук автомобиль юлларын куллану һәм Россия Федерациясе кануннары нигезендә юл эшчәнлеген үтәү өлкәсендә башка вәкаләтләрне гамәлгә ашыра;
	- халыкка транспорт хезмәте күрсәтү өчен шартлар тудыра һәм муниципаль транспорт оешмалары булдыру яки халыкка транспорт хезмәте күрсәтү шәхси һәм башка транспорт предприятиеләре һәм оешмаларын килешү башлангычларында җәлеп итү юлы белән район чикләрендә халыкка транспорт хезмәте күрсәтүне оештыруны тәэмин итә;
	- район чикләрендә халыкка хезмәт күрсәтүче маршрутлар, хәрәкәт графиклары, җәмәгать транспорты тукталышлары урыннарын раслый яки килештерә;
	- район чикләрендә торак пунктлардан читтә җәмәгать транспорты тукталышлары өчен билгеләнгән урыннарны төзекләндерүне тәэмин итә;
 	- авылларны элемтә хезмәтләре белән тәэмин итү өчен шартлар тудыра;
	5) торак-коммуналь, көнкүреш, сәүдә һәм башка хезмәт күрсәтү, шулай ук төзекләндерү һәм авыл хуҗалыгы өлкәсендә:
	- энергияне саклау һәм энергетика нәтиҗәлелеген арттыру өлкәсендәге муниципаль программаларны гамәлгә ашыра, Яңа Чишмә муниципаль районы чикләрендә муниципаль торак фонды төзегән күпфатирлы йортларны, бүлмәләрне энергетик тикшерүне оештыра һәм энергияне саклау һәм энергетика нәтиҗәлелеген арттыру турындагы кануннарда каралган башка чаралар оештыра һәм үткәрә;
	- район чикләрендә муниципаль торак фонды булган күп фатирлы йортларга энергетик тикшерү үткәрүне оештыра; энергияне саклау һәм энергетика нәтиҗәлелеген арттыру турындагы законнарда каралган башка чаралар оештыра һәм үткәрә;
	- Россия Федерациясе кануннары белән билгеләнгән вәкаләтләр кысаларында район чикләрендә җирлекләрнең электр һәм газ белән тәэмин ителешен оештыра;
	- район составына керүче җирлекләрне җәмәгать туклануы, сәүдә һәм көнкүреш хезмәте белән тәэмин итү өчен шартлар тудыра; 
	- җирлекара китапханәләр белән халыкка китапханә хезмәте күрсәтүне, аларның китапханә фондларын туплауны һәм саклауны оештыра; 
	- ритуаль хезмәтләр күрсәтүне оештыра һәм җирлекара күмү урыннарын тотуны тәэмин итә; 
	- муниципаль район составына керүче җирлекләрдә җирле традицион халык сәнгать иҗатын үстерү өчен шартлар тудыра;
	- муниципаль район составына керүче җирлекләрне ял һәм мәдәният оешмалары хезмәте белән тәэмин итү өчен шартлар тудыра;
	- җирлекләрдә авыл хуҗалыгы җитештерүен үстерү, авыл хуҗалыгы продукциясе, чимал һәм азык-төлек базарын киңәйтү өчен шартлар тудыра, Кече һәм урта эшмәкәрлекне үстерүгә ярдәм итә, социаль юнәлешле коммерцияле булмаган оешмаларга, хәйрия эшчәнлегенә һәм иреклелеккә ярдәм күрсәтә;
	- район территориясендә физик культура һәм массакүләм спорт үсешен тәэмин итә, районның рәсми физкультура-сәламәтләндерү һәм спорт чараларын үткәрүне оештыра;
	- коммуналь инфраструктура системасына тоташтыру тарифларын, коммуналь комплекс оешмаларының товарларына һәм хезмәтләренә тоташтыруны, тарифларны, кулланучылар өчен бәяләргә (тарифларга) өстәмә түләүләрне җайга сала;
	- “Җылылык белән тәэмин итү турындагы” Федераль канунда каралган җылылык белән тәэмин итүне оештыру вәкаләтләрен гамәлгә ашыра; 
	- су белән тәэмин итү һәм ташландык суларны агызу өлкәсендә “Су белән тәэмин итү һәм ташландык суларны агызу турындагы“ Федераль канунда каралган вәкаләтләрне гамәлгә ашыра;
	- муниципаль район территориясендә реклама конструкцияләрен урнаштыруга рөхсәт бирә, мондый рөхсәтләрне юкка чыгара, муниципаль район территориясендә үз белдеге белән билгеләнгән реклама конструкцияләрен сүтү турында күрсәтмәләр бирә;
	6) мәгариф һәм сәламәтлек саклау өлкәсендә:
	- муниципаль мәгариф оешмаларында төп гомуми белем бирү программалары буенча һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта гомуми белем бирүне оештыра (федераль дәүләт белем бирү стандартлары нигезендә төп гомуми белем программаларын гамәлгә ашыруны финанс ягыннан тәэмин итү вәкаләтләреннән тыш), муниципаль мәгариф оешмаларында балаларга өстәмә белем бирүне оештыра (финанс белән тәэмин итү Татарстан Республикасы дәүләт хакимияте органнары тарафыннан гамәлгә ашырыла торган балаларга өстәмә белем бирүдән тыш), муниципаль мәгариф оешмаларында балаларны карап тоту һәм тәрбияләү өчен шартлар тудыра, шулай ук каникул вакытында балаларның ялын оештыра;
	- муниципаль белем бирү оешмаларының биналарын һәм корылмаларын карап тотуны, алар янындагы территорияләрне төзекләндерүне тәэмин итә;
	- мәктәпкәчә, башлангыч гомуми, төп гомуми һәм урта гомуми белем бирү программалары буенча белем алырга тиешле балалар исәбен алып бара, муниципаль белем бирү оешмаларын районның конкрет территорияләренә беркетә;
	- балаларга өстәмә белем бирүне (төбәк әһәмиятендәге учреждениеләрдә балаларга өстәмә белем бирүдән тыш) һәм район территориясендә бушлай мәктәпкәчә белем бирүне оештыра, шулай ук каникул вакытында балаларның ялын оештыра;
	- Россия Федерациясе гражданнарына түләүсез медицина ярдәме күрсәтүнең территориаль программасы нигезендә район территориясендә халыкка медицина ярдәме күрсәтү өчен шартлар тудыра (Россия Федерациясе Хөкүмәте тарафыннан расланган җирлек территорияләреннән тыш, аерым территорияләрнең халкын медик-санитар тәэмин итү буенча функцияләр башкаручы федераль башкарма хакимият органы карамагындагы медицина учреждениеләрендә медицина ярдәме белән тәэмин ителә) ; 
	- балалар һәм яшьләр белән эшләү буенча җирлекара характердагы чаралар оештыра һәм тормышка ашыра;
	- муниципаль мәгариф оешмаларында төп гомуми белем бирү программалары буенча һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта гомуми белем бирүне оештыру (федераль дәүләт белем бирү стандартлары нигезендә төп гомуми белем программаларын гамәлгә ашыруны финанслар белән тәэмин итү вәкаләтләреннән тыш);
	- муниципаль мәгариф оешмаларында балаларга өстәмә белем бирүне оештыру (финанс белән тәэмин итү Татарстан Республикасы дәүләт хакимияте органнары тарафыннан гамәлгә ашырыла торган Балаларга өстәмә белем бирүдән тыш);
	- район территориясендә ашыгыч медицина ярдәме (авиация – санитардан тыш), амбулатор поликлиника һәм хастаханә учреждениеләрендә беренчел медик - санитар ярдәм, йөклелек вакытында һәм аннан соң хатын-кызларга медицина ярдәме күрсәтүне оештыруны тәэмин итә;
	- муниципаль мәктәпкәчә белем бирү оешмаларында балаларны карап тоту һәм карау өчен шартлар тудыру;
	- муниципаль мәгариф оешмаларын төзү, үзгәртеп кору, бетерү (муниципаль районнарның җирле үзидарә органнары тарафыннан югары белем бирү муниципаль мәгариф оешмаларын булдырудан тыш), муниципаль мәгариф оешмаларын гамәлгә кую функцияләрен һәм вәкаләтләрен гамәлгә ашыру;
	7) гражданнарның хокукларын һәм ирекләрен саклау, законлылыкны тәэмин итү, авылларны һәм территорияләрне гадәттән тыш хәлләрдән саклау өлкәсендә:
	- район территориясендә законнарның, дәүләт хакимияте һәм җирле үзидарә органнарының актларының үтәлешен, гражданнарның хокукларын һәм ирекләрен саклауны тәэмин итә;
	- билгеләнгән тәртиптә, шул исәптән судта яки арбитраж судта, җирле үзидарә хокукларын бозучы дәүләт хакимияте органнары һәм дәүләт вазыйфаи затлары, предприятиеләр, учреждениеләр, оешмалар актларына шикаять бирә;
	- федераль закон нигезендә муниципаль милиция тарафыннан җәмәгать тәртибен саклауны оештыруны тәэмин итә; 
	- район чикләрендә гадәттән тыш хәлләрне кисәтүдә һәм бетерүдә катнаша;
	- гражданнар оборонасы, халыкны һәм район территориясен табигый һәм техноген характердагы гадәттән тыш хәлләрдән саклау чараларын оештыра һәм тәэмин итә; гадәттән тыш хәлләрне бетерү өчен җирле финанс һәм матди ресурслар резервларын булдыруны тәэмин итә;
	- район территориясендә урнашкан муниципаль предприятиеләр һәм учреждениеләрне мобилизацион әзерләү буенча чаралар оештыра һәм тормышка ашыра; 
	- үз вәкаләтләре чикләрендә һәм билгеләнгән тәртиптә халыкка гадәттән тыш хәлләр барлыкка килү куркынычы яки барлыкка килү турында үз вакытында хәбәр итүне һәм хәбәр итүне тәэмин итә; 
	- су объектларында кешеләрнең куркынычсызлыгын тәэмин итү, аларның тормышын һәм сәламәтлеген саклау буенча чараларны тормышка ашыруны тәэмин итә;
	- җирле референдумны әзерләү һәм үткәрүне, район чикләрен үзгәртү, районны үзгәртеп кору мәсьәләләре буенча тавыш бирүне оештыруны һәм матди-техник яктан тәэмин итүне гамәлгә ашыра; 
	- үз вәкаләтләре кысаларында терроризмны һәм экстремизмны профилактикалау, шулай ук муниципаль район территориясендә терроризм һәм экстремизм күренешләренең нәтиҗәләрен минимальләштерү һәм (яки) бетерү буенча чаралар кабул итүне тәэмин итә; 
	- район чикләрендә коррупциягә каршы көрәш чараларын гамәлгә ашыра.
	- милләтара һәм конфессияара килешүне ныгытуга, җирлек территориясендә яшәүче Россия Федерациясе халыкларының телләрен һәм мәдәниятен саклауга һәм үстерүгә, мигрантларның социаль һәм мәдәни җайлашуына, милләтара (этникара) низагларны профилактикалауга юнәлдерелгән чаралар эшли һәм гамәлгә ашыра.
	8) федераль кануннар һәм Татарстан Республикасы кануннары белән районның җирле үзидарә органнарына тапшырылган аерым дәүләт вәкаләтләрен үтәү өлкәсендә:
	- федераль канунар һәм Татарстан Республикасы кануннары нигезендә районның җирле үзидарә органнарына тапшырылган аерым дәүләт вәкаләтләрен гамәлгә ашыра; 
	- дәүләт вәкаләтләрен гамәлгә ашыру өчен бирелгән матди һәм финанс чараларының исәбен алып бара һәм тиешле куллануны тәэмин итә; 
	- федераль кануннарда һәм Татарстан Республикасы кануннарында билгеләнгән тәртиптә бирелгән дәүләт вәкаләтләрен гамәлгә ашыру турында хисап тапшыра;
	- район Советы карарлары нигезендә үзләренә тапшырылган аерым дәүләт вәкаләтләрен гамәлгә ашыру өчен районның җирле үзидарә органнары карамагында булган матди ресурслардан һәм финанс чараларыннан өстәмә файдалануны тәэмин итә;
	 - Россия Федерациясенең су кануннары белән билгеләнгән кысаларда, район чикләрендә урнашкан су объектлары милекчесе вәкаләтләрен гамәлгә ашыра.
	9) башка вәкаләтләр:
	 - муниципаль хезмәтләр реестрын формалаштыру һәм алып бару тәртибен билгели; 
	- муниципаль архив эшчәнлеген тәэмин итә; 
	- федераль кануннар нигезендә халыкара һәм тышкы икътисадый элемтәләрне үз вәкаләтләре чикләрендә гамәлгә ашыра; 
	- кануннар, әлеге Устав, район Советы карарлары белән район Советы, район Башлыгы яки башка җирле үзидарә органнары вәкаләтләреннән тыш, районның җирле әһәмияттәге мәсьәләләре буенча башка вәкаләтләрне гамәлгә ашыра.
	- федераль законнар белән билгеләнгән тәртиптә һәм шартларда оешмалар тарафыннан хезмәт күрсәтүнең сыйфатын бәйсез бәяләүне оештыру өчен шартлар тудыру; 
	- торак законнары нигезендә социаль файдаланудагы торак фондының торак урыннарына наем шартнамәләре буенча гражданнарга муниципаль торак фондыннан торак урыннары бирү; 
	- транспорт инфраструктурасын комплекслы үстерү программаларын эшләү һәм гамәлгә ашыру; 
	- социаль инфраструктураны комплекслы үстерү программаларын эшләү һәм гамәлгә ашыру.
	4.2 Башкарма комитет Җирлекнең җирле әһәмияттәге мәсьәләләренә кертелмәгән мәсьәләләрне хәл итү буенча түбәндәге вәкаләтләрне гамәлгә ашыра: 
	- район музейларын булдыра; 
	- опека һәм попечительлек буенча эшчәнлекне тормышка ашыруда катнаша; 
	- муниципаль район территориясендә җирле милли-мәдәни автономияләр хокукларын гамәлгә ашыру белән бәйле эшчәнлекне гамәлгә ашыру өчен шартлар тудыра;
	- Россия Федерациясе халыкларының милли-мәдәни үсешенә һәм район территориясендә милләтара мөнәсәбәтләр өлкәсендә чараларны тормышка ашыруга булышлык күрсәтә; 
	- 2008 елның 31 декабренә аның карамагында булган югары һөнәри белем бирү муниципаль мәгариф учреждениеләрен гамәлгә куючы функцияләрен тормышка ашыра; 
	- туризмны үстерү өчен шартлар тудыра; 
	- кеше хокукларын тәэмин итүгә иҗтимагый контроль һәм мәҗбүри тоту урыннарында булган затларга ярдәм итүче иҗтимагый күзәтү комиссияләренә булышлык күрсәтә;
	- инвалидларның иҗтимагый берләшмәләренә, шулай ук 1995 нче елның 24  нче ноябрендәге “Россия Федерациясендә инвалидларны социаль яклау турында” 181-ФК  нче номерлы Федераль канун нигезендә инвалидларның бөтенроссия иҗтимагый берләшмәләренә ярдәм күрсәтә.
	4.3 Район Башкарма комитеты, кануннар, әлеге Устав, район Советы карарлары белән район Советы, район Башлыгы яки башка җирле үзидарә органнары вәкаләтләреннән тыш, районның җирле әһәмияттәге мәсьәләләре буенча башка вәкаләтләрне дә гамәлгә ашыра.
	4.4 Район Башкарма комитеты муниципаль контрольне гамәлгә ашыруга вәкаләтле орган булып тора. 
	Муниципаль контроль өлкәсендә район Башкарма комитеты вәкаләтләренә түбәндәгеләр  керә:
	1) Тиешле территориядә муниципаль контрольне оештыру һәм гамәлгә ашыру; 
	2) җирле үзидарә органнарына бирелгән региональ дәүләт контролен (күзәтчелеген) оештыру һәм гамәлгә ашыру;
	3) эшчәнлекнең тиешле өлкәләрендә муниципаль контрольне гамәлгә ашыруның административ регламентларын эшләү. Күрсәтелгән административ регламентларны эшләү һәм кабул итү Россия Федерациясе субъектларының норматив хокукый актларында билгеләнгән тәртиптә гамәлгә ашырыла;
	4) эшчәнлекнең тиешле өлкәләрендә Россия Федерациясе Хөкүмәте тарафыннан расланган уздыру күрсәткечләре һәм методикасы буенча  муниципаль контроль нәтиҗәлелегенең мониторингын оештыру һәм үткәрү;
	 5) федераль кануннарда, Россия Федерациясе субъектларының кануннарында һәм башка норматив хокукый актларында каралган  башка вәкаләтләрне гамәлгә ашыру. 
	Муниципаль контрольне турыдан-туры гамәлгә ашыру буенча функцияләр, органнарның статусын билгеләүче хокукый актлар нигезендә, район Башкарма комитеты органнарына йөкләнергә мөмкин.
	Муниципаль контрольне гамәлгә ашыру, юридик затларны, шәхси эшмәкәрләрне тикшерүне оештыру һәм үткәрү белән бәйле мөнәсәбәтләргә карата 2008 нче елның 26 нчы декабрендәге “Дәүләт контролен (күзәтчелеген) һәм муниципаль контрольне гамәлгә ашырганда юридик затларның һәм индивидуаль эшкуарларның хокукларын яклау турында”  294-ФК нче  номерлы Федераль канун нигезләмәләре кулланыла.

5. Район Башкарма комитеты җитәкчесе

	5.1 Район Башкарма комитетын Башкарма комитет Җитәкчесе җитәкли. 
	5.2 Район Башкарма комитеты Җитәкчесе әлеге вазифага контракт буенча билгеләнә торган районның җирле үзидарә вазыйфаи заты булып тора. 
	5.3 Район Башкарма комитеты Җитәкчесе үз вәкаләтләрен даими нигездә башкара.
	5.4 Аерым оештыру-боеру функцияләрен гамәлгә ашыру өчен район Башкарма комитеты Җитәкчесенең урынбасарлары бар. Район Башкарма комитеты Җитәкчесенең авыруга яки ялга бәйле рәвештә яисә үз вазыйфаларын башкару мөмкинлеге булмау яисә вәкаләтләрен вакытыннан алда туктату очрагында аның вәкаләтләрен билгеләнгән вазыйфаларга туры китереп, район Башкарма комитеты Җитәкчесе урынбасарларының берсе башкара.
	5.5 Район Башкарма комитеты Җитәкчесе 2008 нче елның 25 нче декабрендәге 273-ФК нче номерлы “Коррупциягә каршы көрәш турында” Федераль канунда һәм башка федераль кануннарда билгеләнгән чикләүләрне һәм тыюларны үтәргә һәм бурычларны башкарырга тиеш.

6. Район Башкарма комитеты Җитәкчесен билгеләү тәртибе

	6.1 Район Башкарма комитеты Җитәкчесен билгеләү конкурс нигезендә үткәрелә.
 	Башкарма комитет Җитәкчесе вазыйфасын биләүгә конкурс үткәрү тәртибе район Советы карары белән билгеләнә. 
	Конкурс шартлары, аны үткәрү датасы, вакыты һәм урыны турында мәгълүматлар, контракт проекты конкурс уздырылган көнгә кадәр 20 көннән дә соңга калмыйча массакүләм мәгълүмат чараларында басылып чыгарга тиеш.
	6.2 Конкурс үткәрү өчен конкурс комиссиясе төзелә. Конкурс комиссиясе әгъзаларының гомуми саны район Советы тарафыннан билгеләнә. 
	Конкурс комиссиясе әгъзаларының яртысы район Советы, ә икенче яртысы Татарстан Республикасы Президенты тарафыннан билгеләнә.
	6.3 Район Башкарма комитеты Җитәкчесе вазыйфасына билгеләнәсе кеше конкурс нәтиҗәләре буенча конкурс комиссиясе тәкъдим иткән кандидатлар арасыннан билгеләнә. 
	6.4 Район Башкарма комитеты Җитәкчесе өчен контракт шартлары район Советы тарафыннан раслана. Федераль канун яки Татарстан Республикасы кануны белән районның җирле үзидарә органнарына аерым дәүләт вәкаләтләрен тапшырган очракта, контрактка Татарстан Республикасы кануны белән билгеләнгән шартлар мәҗбүри тәртиптә кертелә. 
	6.5 Район Башкарма комитеты Җитәкчесе белән контракт район Башлыгы тарафыннан төзелә.

7. Район Башкарма комитеты Җитәкчесенең вәкаләтләре вакыты

	7.1 Башкарма комитет Җитәкчесе белән контракт Башкарма комитет Җитәкчесе вазыйфасына (яңа чакырылыш район Советы эшли башлаган көнгә кадәр) кеше билгеләү турында Карар кабул иткән район Советы вәкаләтләренең срогына, ләкин ике елдан да ким булмаган вакытка төзелә.
	7.2 Район Советы вәкаләтләре срогы чыккач, район Башкарма комитеты Җитәкчесе үз вәкаләтләрен билгеләнгән тәртиптә район Башкарма комитетының яңа җитәкчесе билгеләнгәнче гамәлгә ашыруын дәвам итә.

8. Район Башкарма комитеты Җитәкчесенең вәкаләтләре
[bookmark: _GoBack]
	Район Башкарма комитеты Җитәкчесе:
	1) район Башкарма комитетының эшчәнлеге белән шәхси идарә итү принципларында җитәкчелек итә һәм үз компетенциясенә кергән район Башкарма комитеты тарафыннан үз вәкаләтләрен үтәү өчен шәхси җаваплылык тота;
	2) район башкарма комитетын район Советы, район Башлыгы, районның башка җирле үзидарә органнары һәм башка муниципаль берәмлекләр, дәүләт хакимияте органнары, гражданнар һәм оешмалар белән мөнәсәбәтләрдә тәкъдим итә; 
	3) район Советы каравына район бюджеты проектларын һәм аның үтәлеше турындагы хисапларны тәкъдим итә; 
	4) район Советы каравына районның комплекслы социаль-икътисадый үсеше планнары һәм программалары проектларын һәм аларның үтәлеше турында хисапларны тәкъдим итә;
	5) Башкарма комитет структурасы проектын район Советына раслауга кертә, расланган структурага туры китереп, район Башкарма комитетының хезмәткәрләр саны һәм хезмәткә түләү фонды белән билгеләнгән штат расписаниесен раслый;
	6) район Башлыгы белән килешеп, Башкарма комитет Җитәкчесе урынбасарларын вазыйфасыннан азат итә, алар арасында вазыйфаларны бүлә, муниципаль хезмәткәрләрне һәм район Башкарма комитетының башка хезмәткәрләрен вазыйфага билгели һәм вазыйфадан азат итә, аларның эшчәнлеген контрольдә тота, аларга карата кызыксындыру һәм дисциплинар җаваплылык чаралары куллана;
	7) үз вәкаләтләре кысаларында расланган бюджет нигезендә район чаралары белән эш итә; 
	8) муниципаль кыйммәтле кәгазьләр чыгару, кредитлар алу, муниципаль милекне залогка тапшыру һәм муниципаль гарантияләр бирү юлы белән район Советы карарлары нигезендә муниципаль бурыч алуларны гамәлгә ашыра;
	9) район Башкарма комитеты тарафыннан федераль кануннар һәм Татарстан Республикасы кануннары белән тапшырылган аерым дәүләт вәкаләтләрен гамәлгә ашыра һәм (яисә) тәэмин итә, аларның үтәлеше өчен шәхси җавап бирә; тиешле кануннар нигезендә һәм үтәлергә тапшырылган дәүләт вәкаләтләрен гамәлгә ашыруга бәйле мәсьәләләр буенча хокукый актлар чыгара;
	10) район Башкарма комитеты компетенциясенә кертелгән җирле әһәмияттәге мәсьәләләр буенча, шулай ук район Башкарма комитеты эшен оештыру мәсьәләләре буенча хокукый актлар бастырып чыгара; 
	11) елга бер тапкыр район Башлыгы яки район Советы таләбе буенча район Советына үзенең эшчәнлеге һәм район Башкарма комитеты эшчәнлеге турында хисап тапшыра;
	12) халыкка даими рәвештә район Башкарма комитеты эшчәнлеге турында хәбәр итә, район Башкарма комитеты хезмәткәрләре тарафыннан гражданнарны кабул итүне оештыра, айга бер тапкыр гражданнарны шәхси кабул итә, гражданнарның тәкъдимнәрен, гаризаларын һәм шикаятьләрен карый, алар буенча карарлар кабул итә;
	13) дәүләт һәм башка органнарда район мәнфәгатьләрен тәэмин итү һәм яклау буенча чаралар күрә, район Башкарма комитеты исеменнән судка гариза, ышаныч кәгазьләре бирә; 
	14) район Советына раслауга район Башкарма комитеты органнары турында нигезләмә проектларын тәкъдим итә; 
	15) Район Башкарма комитеты органнары җитәкчеләрен район Советы билгеләгән тәртиптә вазыйфага билгели һәм вазыйфадан азат итә;
	16) район Башлыгы тәкъдиме буенча районның Финанс-бюджет палатасы рәисен, районның Милек һәм җир мөнәсәбәтләре палатасы рәисен билгели һәм аларның эштән китүен кабул итә; 
	17) кануннар, әлеге Устав, район Советы карарлары һәм төзелгән контракт нигезендә башка вәкаләтләрне гамәлгә ашыра.

9. Район Башкарма комитеты Җитәкчесе вәкаләтләрен вакытыннан алда туктату

	1. Район Башкарма комитеты Җитәкчесенең вәкаләтләре вакытыннан алда  түбәндәге очракларда туктатыла:
	1) үлү сәбәпле;
	2) үз теләге белән эштән китү;
	3) әлеге маддәнең 2 нче өлеше нигезендә контрактны өзү;
	4) 2003 нче елның 6 нчы октябрендәге “Россия Федерациясендә җирле үзидарә оештыруның гомуми принциплары турында”  131-ФК нче номерлы Федераль канунның 74 маддәсе нигезендә вазыйфасыннан читләштерү;
	5) суд тарафыннан эшкә сәләтсез дип тану яки эшкә чикләнгән сәләтсез дип тану;
	6) суд тарафыннан мәрхүм дип игълан итү яки билгесез  югалган дип тану;
	7) аны гаепләүче суд карарының  законлы көченә керүе;
	8) даими яшәү өчен Россия Федерациясе чикләренә  чыгу;
	9) Россия Федерациясе гражданлыгы туктатылу, чит ил дәүләтләре  гражданлыгы туктатылу, Россия Федерациясе халыкара шартнамәсе катнашучысы буларак,  чит ил гражданы җирле үзидарә органнарына сайланырга, чит ил дәүләт гражданлыгын  алырга, яшәү төрен яисә Россия Федерациясе халыкара шартнамәсе катнашучысы булмаган чит ил дәүләте территориясендә даими яшәү хокукын раслаучы башка документ алырга хокуклы, алар нигезендә чит ил гражданлыгы булган  Россия Федерациясе гражданы җирле үзидарә органнарына сайланган булырга хокуклы; 
	10)  хәрби хезмәткә яисә аны алыштыручы альтернатив граждан хезмәткә чакырылу;
	11) районны үзгәртеп кору;
	12) район чикләрен үзгәртү нәтиҗәсендә муниципаль берәмлек сайлаучыларының саны 25 проценттан арту;
	13) гражданнарның турыдан-туры белдерүләре юлы белән кабул ителгән карарны гамәлгә ашыру өчен таләп ителә торган муниципаль хокукый актны бастырып чыгару вакытын бозу.
	Башкарма комитет җитәкчесе белән контракт якларның килешүе буенча яки суд тәртибендә  түбәндәгеләрнең гаризасы нигезендә өзелергә мөмкин: 
	1) район Советы яки район Башлыгы - контрактның җирле әһәмияттәге мәсьәләләрне хәл итүгә кагылышлы шартларын бозуга бәйле рәвештә, шулай ук кануннарда билгеләнгән чикләүләрне үтәмәүгә бәйле рәвештә; 
	2) Татарстан Республикасы Президенты - контрактның район җирле үзидарә органнарына федераль кануннар һәм Татарстан Республикасы кануннары белән тапшырылган аерым дәүләт вәкаләтләрен гамәлгә ашыруга кагылышлы шартларын бозуга бәйле, шулай ук кануннарда билгеләнгән чикләүләрне үтәмәүгә бәйле рәвештә,; 
	3) Башкарма комитет Җитәкчесе - районның җирле үзидарә органнары һәм (яисә) Татарстан Республикасы дәүләт хакимияте органнары тарафыннан контракт шартлары бозылуга бәйле.

10. Башкарма комитет эшчәнлеген оештыру

	10.1 Район Башкарма комитеты структурасына Башкарма комитет җитәкчесе, аның урынбасарлары, тармак (функциональ) һәм (яки) Башкарма комитетның территориаль органнары керә.
	10.2 Башкарма комитет аппаратына кермәгән Башкарма комитет бүлекләре, әлеге Нигезләмәдә каралган кайберләреннән тыш, юридик затлар булып торалар.
	10.3 Башкарма комитет структурасы Башкарма комитет җитәкчесе тәкъдиме буенча район Советы тарафыннан раслана.
	10.4 Башкарма комитетның структур бүлекчәләре бердәм идарә нигезендә эшләүче җитәкчеләр белән җитәкчелек итә. Башкарма комитетның структур бүлекчәсе җитәкчесе турыдан - туры Башкарма комитет җитәкчесенә һәм структур бүлекчәнең эш юнәлешенә кураторлык итүче башкарма комитет җитәкчесе урынбасарына, шулай ук Башкарма комитет җитәкчесенең башка урынбасарларына һәм Башкарма комитет эшләре идарәчесенә аларның компетенциясе мәсьәләләре буенча буйсына.

11. Хезмәт мөнәсәбәтләре

	11.1 Башкарма комитетта хезмәт Россия Федерациясе һәм Татарстан Республикасы кануннары нигезендә гамәлгә ашырыла торган муниципаль хезмәт булып тора. Башкарма комитетта муниципаль вазыйфаларда хезмәт итүче затлар муниципаль хезмәткәрләр булып торалар.
	11.2 Башкарма комитет һәм хезмәткәрләрнең (муниципаль хезмәткәрләр һәм муниципаль хезмәткәр булмаган  техник хезмәткәрләр) мөнәсәбәтләре хезмәт кануннары, Муниципаль хезмәт турында Россия Федерациясе һәм Татарстан Республикасы кануннары белән җайга салына.
	11.3 Башкарма комитет һәм ведомство карамагындагы учреждение һәм предприятие җитәкчеләре арасындагы мөнәсәбәтләр хезмәт кануннары, граждан кануннары, алар белән төзелә торган хезмәт килешүләре,  әлеге Нигезләмә белән җайга салына.
	11.4 Башкарма комитет хезмәткәрләренең хезмәт өчен түләү законнарда һәм муниципаль хокукый актларда билгеләнгән тәртиптә башкарыла.
	11.5 Башкарма комитет Россия Федерациясе һәм Татарстан Республикасы законнарында каралган хезмәтне саклау чараларын гамәлгә ашыра һәм закон нигезендә билгеләнгән җаваплылыкка ия.

12. Башкарма комитетның мөлкәт һәм финанс эшчәнлеге

	12.1. Башкарма комитет муниципаль район бюджетында әлеге максатларга каралган акчалар чикләрендә чыгымнар сметасы нигезендә финанслана.
	12.2. Башкарма комитетның Финанс һәм икътисадый нигезен муниципаль район бюджеты, муниципаль предприятие һәм учреждениеләр, Башкарма комитет карамагына тапшырылган функцияләрне тәэмин итү өчен булдырылган акчалар, шулай ук Башкарма комитетка идарә функцияләрен гамәлгә ашыру өчен тапшырылган башка муниципаль милек тәшкил итә.
	
13. Район Башкарма комитеты җитәкчесенең хокукый актлары

	Башкарма комитет Җитәкчесе район Башкарма комитетының законнарда, әлеге Устав һәм район Советы карарлары белән билгеләнгән вәкаләтләре чикләрендә җирле әһәмияткә ия мәсьәләләр һәм район җирле үзидарә органнарына федераль кануннар һәм Татарстан Республикасы кануннары белән тапшырылган аерым дәүләт вәкаләтләрен гамәлгә ашыруга бәйле мәсьәләләр, шулай ук район Башкарма комитеты эшен оештыру мәсьәләләре буенча күрсәтмәләр чыгара.

14. Муниципаль хокукый актларны бастырып чыгару (халыкка хәбәр итү) һәм аларның үз көченә керү тәртибе

	14.1. Муниципаль хокукый актларны рәсми бастырып чыгару (халыкка игълан итү) түбәндәгечә  гамәлгә ашырыла:
	- хокукый акт текстын район җирле үзидарә органнары яисә район территориясендә таратыла торган башка массакүләм мәгълүмат чараларында бастырып чыгару. Хокукый акт текстын бүтән басма массакүләм мәгълүмат чараларында бастырып чыгарганда әлеге басманың рәсми басылып чыгуы турында билге булырга тиеш;
	- хокукый акт текстын яисә хокукый акт проектын “Татарстан Республикасы хокукый мәгълүмат рәсми порталы”  “Интернет” мәгълүмат - телекоммуникация челтәрендә урнаштыру;
	- район халкына хокукый акт текстын үзәкләштерелгән тәртиптә, шул исәптән махсус  басмалар рәвешендә тарату (өләшү) ;
	14.2. Муниципаль хокукый актны бастырып чыгарганда (халыкка җиткергәндә) басма массакүләм мәгълүмат чарасы чыгу датасы күрсәтелергә тиеш.
	14.3 муниципаль норматив хокукый актлар, шул исәптән җирле референдумда (гражданнар җыенында) кабул ителгән хокукый актлар рәвешендә рәсмиләштерелгән карарлар Татарстан Республикасы муниципаль норматив хокукый актлары регистрына кертелергә тиеш, аны оештыру һәм алып бару Татарстан Республикасы Законы белән билгеләнгән тәртиптә Татарстан Республикасы Юстиция министрлыгы тарафыннан гамәлгә ашырыла.

15. Башкарма комитетны бетерү һәм үзгәртеп кору

	15.1. Башкарма комитетны бетерү һәм үзгәртеп кору федераль кануннарда, Татарстан Республикасы кануннарында һәм муниципаль районның җирле үзидарә органнарының норматив актларында каралган тәртиптә гамәлгә ашырыла.
